
Kirol kluben lehiaketa-denboraldia
amaitu ondoren, Getxo Kirolak-
-ek Fadurako atletismo-pistako eta
errugbi zelaia eta belodromoaren
arteko harmailen eraikina osorik
berritzeko obrari ekin dio aste ho-
netan. Eraikin berriaren azalera
egungoaren bikoitza izango da:
1.313 m2 izatetik 2.742 m?2 izatera
igaroko da. Guztira, 7 milioi euro
pasatxoko inbertsioa egingo da, eta
22 hilabete barru amaituta egongo
dela uste da.

Eraikin berria modu parte-har-
tzailean diseinatu da, eta tradi-
zioz hura erabili izan duten klu-
ben beharrak kontuan hartuta.
Gimnasio bat, aldagelak eta bilte-
giak erabat berrituta dituen gune

* Getxo Rugby Eliteko Ohorezko
Mailara igo da

Larburu. 8 euro.

Balkoitik Balkoira. Hilak 19, 21:30ean,
Etxetxu plazan, Portu Zaharrean, Andoni
Egana eta Oihana Bartra bertsolariekin.

ALBEK antolatuta.

bat, erabilera anitzeko aretoak eta
kirol erakundeen gestiorako bule-
go-espazioak izango ditu. Gaine-
ra, harmailen egungo estalkiaren
ordez beste estalki bat jarriko da,
eta haren diseinuan kontuan har-
tu da kokalekua, eguraldi txarra
dagoenean jendearen erosotasuna

hobetzeko.

Obraren proiektuak, halaber, igo-
gailu bat sartzen du eraikineko bi
solairuen arteko irisgarritasuna
bermatzeko, bai eta kirolarien-
tzako eta jendearentzako sarrera
bereiztuak ere. Horrela, sarbide-

Hasi dira Fadurako atletismo eta errugbiko harmailen eraikina

-kontrol bat egongo da, eta kirola-
riak atletismo-pistara edo errugbi
zelaira barruko pasillo batetik sar-
tuko dira. Korridore horrek zuze-
nean komunikatuko ditu instala-
zioak aldagelen eremuarekin.

Thinking Fadurako testuinguruan
diseinatu da eraikinaren erabe-
rritzea eta handitzea. Fadurako
kanpoaldea kirol-parke publiko
bihurtzeko eta instalazioak berri-
tzeko Getxo Kirolak-ek abian duen
prozesua da Thinking Fadura. Hori
dela eta, modu koordinatuan lan
egin da klub eta elkarteekin, obra-
ren eraginak ahalik eta txikienak
izan daitezen eta kiroljarduera
egin ahal izan dadin obrak iraungo
duen bi urte inguruan.

Getxok Areetako hondartzako uraren kalitateari buruzko eguneroko
informazioa eskaintzen du

Udalak uraren kalitateari buruzko
eguneroko informazio-sistema be-
rria jarri du martxan uda honetan
Areetako hondartzan. Zerbitzuaren
bidez ur-laginak egunero hartu eta
aztertzen dira, emaitzak ordu gutxi-
tan eskuratzen dira, eta informazio
eguneratua argitaratzen da bai hon-
dartzan bertan bai udalaren web-
gunean, herritarrek egunero uraren
egoera ezagutu ahal izan dezaten.

Neurri hau hondartza honen ezau-
garri bereziei erantzuteko hartu da.
Izan ere, itsasadarraren bokalearen
inguruan kokatuta dagoenez, ura-
ren baldintzek aldaketa puntualak
izan ditzakete mareen, korronteen
edo euriteen eraginez.

Amaia Agirre alkateak prentsau-
rrekoan azaldu zuenez, “Areetako
hondartza ondo ezagutzen dugu. Ho-
rregatik, erabiltzaileek, egunero, uraren
kalitateari buruzko informazio erabilga-
rria eta equneratua eskura izatea nahi
dugu. Sistema berri honi esker, hon-

dartzaren bilakaera ia egunero ezagutu
ahal izango dugu, eta informazio hori
herritarrei ordu gutxiren buruan hela-
razi”.

Zelan dabil sistema

Bainurako uren kalitatea Osasun
Publikoak kontrolatzen du Euro-
pako araudiarekin bat garatutako
zaintza-sistema baten bidez. Bai-
nurako uren sailkapena hainbat
denboralditan bildutako datu his-
torikoetan oinarritutako irizpide

BAINUA EZ DA

sanitario eta estatistikoen arabera
egiten da, eta uraren egoera sanita-
rioa zehazteko erreferentzia ofiziala
da. Hala ere, Areetako hondartzak
aldakortasun handia izan dezake
denboran zehar, bere ezaugarrien
ondorioz.

“Halakoxea da hondartza honen portae-
ra historikoa eta uraren kalitate-maila
egokiak berreskuratzeko batez besteko
epea bi eta hiru egun artekoa izan ohi
da. Aurreko denboraldietako analisien
emaitzak ikusita, Osasun Publikoak

ez du bainatzea gomendatzen. Udalak
uraren kalitatea equnero aztertzeko sis-
tema bat jarri du, herritarrek informazio
nahikoa eta equneratuarekin bainatzeko
edo ez bainatzeko erabakia har dezaten”,
adierazi zuen Carlos Sergio Inguru-
men Zerbitzuko zinegotziak. Beraz,
denboraldi osoan zehar “bainua ez
da gomendatzen” kartela mantendu-
ko da, uraren kalitateari buruzko
informazio eguneratuarekin batera,
eta bainurako segurtasun-baldin-
tzen berri ematen duen ohiko ban-
dera-sistemarekin osatuta.

Azterketetan erabilitako teknolo-
giak aukera ematen du uraren kali-
tatearen adierazle nagusiei buruzko
emaitzak ordu gutxitan lortzeko,
bereziki Escherichia coli eta hestee-
tako enterokokoei dagokienez. Ho-
rrela, hondartzaren egoerari buruz-
ko informazio askoz eguneratuagoa
eskaini ahal da. Analitikak bainua
gomendatzen ez duenean, Ereaga-
rako anezka autobusa erabili ahal
izango da.

getxoBerri



EKAINAK 11 OSTEGUNA

Dantza. Getxo Eszena Irekia
deialdia. 20:00etan, Muxikeba-
rrin, “Concierto para un cuerpo
& El espacio de los limites”,
Almudena Pérez eta Natalia
Garcia. 12 euro.

EKAINAK 12 OSTIRALA

Getxotar Dantza Astea.
18:30ean, Muxikebarrin, Vivo
la Danse ikasleen emanaldia. 3
euro.

Getxo Music & Food. Portu
Zaharrean, kontzertuak: Caballo
regalado (18:30ean), Unicorn
Riders (19:45ean), Los Brazos
(21:00etan) eta Los Retros,
23:00etan.

Getxophoto. Gauekoak. Gida-
tutako ibilbidea erakusketa-pun-
tuetan zehar (gaztelaniaz). Irtee-
ra 21:30ean Algortako Azokatik.

5 euro. www.getxophoto.com
EKAINAK 13 LARUNBATA

Ipar Martxa. 10:00etan irteera
Al gortako batzokitik, Getxon
barrena ibiltzeko. nw.itxartu@
gmail.com Antolatzailea: Itxartu.

Ingurumen aretoa. Bio-diber
tailerrak: antotipia kukuma-
rekin. 10:30-11:45 eta 12:15-
13:30. Hiru urtetik aurrera. Izena
aldez aurretik eman behar da.
www.ingurumenaretoagetxo.eus

Getxotar Dantza Astea. Muxi-
kebarrin, ikasleen emanaldiak.
11:00etan Allegro Ballet Studio,
12:45ean Estudio de Ballet Car-
men Vera eta 19:00etan Dan-
tzarte. 3 euro.

Getxophoto. Larunba-
tak  erdigunetik.  Gida-
tutako ibilbidea erakus-
keta-puntuetan zehar

(gaztelaniaz).Irteera21:30ean
Algortako Azokatik. 5 euro.
www.getxophoto.com

Getxo Music & Food. Portu
Zaharrean, kontzertuak: Javi
Real de Asua (13:00etan),
Bringas (14:30ean), Ontario
(18:30ean), JP & EI Grupo Sal-
vaje (20:00etan), EI Menton de
Fogarty (21:30ean) eta Moses &
The Tablets (23:30ean).

Getxo Eszena Kalean. Zirkoa.
18:30ean, Areetako Geltokiko
plazan, “Loratzen”, Zirkun zirko.

Dantza plaza. 19:30ean, Santa
Eugenia plazan, erromeria he-
rriko dantza taldeekin.

EKAINAK 14 IGANDEA

Getxophoto. lIgandeak hon-
dartzatik. Bisita gidatua (eus-
karaz). Irteera 11:30ean, Punta
Begoniako Galerietatik. 5 euro.

Getxotar Dantza Astea. Muxi-
kebarrin, ikasleen emanaldiak.
12:00etan Ana Lara Dantza
Eskola, 16:30ean Utopian eta
18:30ean Estudio de Danza
Porté. 3 euro.

Kristalezko kioskoa.
13:30ean, Muxikebarriren au-
rrealdean, Bringas taldearen
emanaldia.

Getxo Music & Food. Portu
Zaharrean, kontzertuak: Volan-
tazo (13:30ean), Nam Session
(14:30ean) eta The Last Waltz
(17:30ean).

EKAINAK 15 ASTELEHENA

Ebaluazio eta amesteko gu-
nea, 17:45ean, Gernika par-
kean, Getxo Antirrazista udal
ekimeneko antzerki taldearen
eskutik, Aitor Vinagretek dina-
mizatuta.

EKAINAK 18 OSTEGUNA

Ipuinaren ordua. 18:00etan,
Romo Kultur Etxean, “Kiribil
doktorea galdutako animalien
bila” (euskaraz), Alberto Bargo-
sekin.

2025-26 ikasturtearen
amaiera. Andrés Isasi Musika
Eskola. 19:00etan, Muxikeba-
rrin, ikasleen emanaldia.

Literatura-topaketa.
19:45ean, Villamonteko Kultur
Etxean, Maria Bengoa idazlea-
rekin, “Las damiselas y el esc-
ritor” liburuaren inguruan.

Kontzertua. 20:00etan, Muxi-
kebarrin, Haizari Ensemble &
Irati Pineda. 8 euro.

EKAINAK 19 OSTIRALA

Kontzertua. 20:00etan, Muxi-
kebarrin, Maite Larburu. 8 euro.

Getxophoto. Gauekoak. Gida-
tutako ibilbidea erakusketa-pun-
tuetan zehar (gazteleraz). Irteera
21:30ean Algortako Azokatik. 5
euro. www.getxophoto.com

Balkoitik Balkoira, 21:30ean,
Portu Zaharreko Etxetxu Pla-
zan, Andoni Egafa eta Oihana
Bartra bertsolariekin. ALBEk
antolatuta.

EKAINAK 20 LARUNBATA

Getxophoto. Larunbatak er-
digunetik. Gidatutako ibilbidea
erakusketa-puntuetan  zehar
(euskaraz). Irteera 21:30ean Al-
gortako Azokatik. 5 euro. www.
getxophoto.com

Bisita gidatua. Areeta bere
sustraietatik. 17:00etan, irtee-
ra Bizkaia Zubia-PIT. 2 euro (12
urtetik beherakoak doan). Info:
https:/labur.eus/xr59fstz

Getxo Eszena Kalean. Zirkoa.
18:30ean, Areetako Geltokiko
plazan, “Refugi”, Manolo Alcan-
tararekin.

“Juan Mayorga” Escena-
mateur sariak.19:00etan,
Muxikebarrin.  Gonbidapenak
Muxikebarrin eta RKEn. Antola-
tzailea: Oinarrizko Antzerkiaren
Euskal Federazioa (FETEBE).

EKAINAK 21 IGANDEA

Ingurumen aretoa. Eskulan
jasangarriak. Udako solsti-
ziorako erramu koroak eta ku-
tunak (3 urtetik gora). 10:30-
11:45 eta 12:15-13:30. Izena
aldez aurretik eman behar da.

Www.ingurumenaretoagetxo.eus

Getxophoto. Igandeak hon-
dartzatik. Bisita gidatua (gaz-
teleraz). Irteera  11:30ean,
Punta Begonako Galerietatik. 5
euro.

Musika eta danza. Ge-
txo Eszena Irekia deialdia.
12:00etan, Muxikebarrin, “Dido
y Eneas”, Asociacion Cultural
Al'Antica Musikarekin. Sarre-
rak agortuta.

Kristalezko kioskoa.
13:30ean, Muxikebarri aurrean,
Rumbling Groove Jazz Band tal-
dearen emanaldia.

Kontzertua. 19:00etan, Muxi-
kebarrin, Denbora Band & Mu-
sikalia. 3 euro.

Eskola Foroa egin da

Eskola Agenda 2030ean parte
hartzen duten udalerriko 11
ikastetxetako ikaslek 2025-
2026 ikasturtean egindako la-
naren emaitzak aurkeztu diz-
kiote Udalari, aste honetan
Udaletxeko osoko bilkuren
aretoan egindako urteroko
Eskola Foroan.

Ikasleek ikasturtean eginda-
ko ekintzak azaldu dituzte:
eskola-patioak  berdatzeko
eta naturalizatzeko lan egi-
tea, espezie inbaditzaileen
aurkako kanpainak egitea
(liztor asiarra, esaterako),
zuhaitz-landaketak eta abar.

Gainera, Ingurumen Aretoan
eraiki zuten anfibioentzako
putzuaren eraikuntzaren be-
rri eman zuten; ekintza hori
maiatzean burutu zuten.

Bestalde, Carlos Sergio In-
gurumeneko  zinegotziak
Udalak ikasturte honetan
egindako hainbat hobekun-
tza eta aurrerapen azaldu
zituen, hala nola udalerriko
hainbat puntutan anfibioen-
tzako putzuak eraikitzea
edo hegazti harraparientza-
ko habia-kutxak jartzea, Las
Mercedes elizan jarritakoa
bezala.

Abian “Gidabaimena euskaraz” kanpaina
Gazteak autoaren eta ziklomotorraren gidabaimenaren azterketa
teorikoa euskaraz egitera animatzea izango da berriro Gidabaimena
Euskaraz kanpainaren helburua, Getxoko eta Basauriko Udalek

antolatuta, ALKARBIDEren laguntzarekin. Udalak gehienez 300
euro arteko laguntza emango die ekimenarekin kolaboratzen duten

udalerriko bost autoeskoletako baten bidez azterketa teorikoa
euskaraz egiten duten gazteei. Gasolina erosteko 100 euroko hiru
txartel ere zozketatuko ditu. lazko saridunak Joseba Arriola, Paula
Manero eta Irati Korral izan dira. (Argazkian ezkerretik eskumara).

| Sowan |

emanda

Gelxo esnalzen da Bidezko Merkataritzako kafe eta kakaorekin
ekimenean, maiatzaren 15etik 24ra, ostalaritzako establezimendutan
kontsumitu zuten pertsonen artean zozketatutako tokiko eta Bidezko
Merkataritzako produktuen saskia Lara Jean Rocha Maiasentzat izan
da. Getxotik Mundura Mundutik Getxora ekimenaren barruko jardueran
40 bat establezimenduk hartu zuten parte. Carmen Diaz Gizarte
Kohesioko zinegotziak aurreko ostiralean, ekainak 5, eman zion saskia
irabazleari edaria hartu zuen Areetako kafetegiaren aurrean.

Udalaren enplegu
publikorako deialdiak

Estatuko Aldizkari Ofizialean
(BOE) argitaratu dira hautake-
ta-prozesu hauei buruzko ira-
garkiak:

BOE, 2026ko maiatzaren
26koa

Eskaerak aurkezteko epea:
ekainaren 23ra arte

* Gizarte Langilearen 4 plaza
* Ofizial iturgin plaza 1
* Ofizial errementari plazal

* Administrazio Orokorreko Tek-
nikariaren 6 plaza

* Industria Ingeniari Teknikoaren
plaza 2

* Informatikako Lizentzituaren
3 plaza

* Ofizial pintore 4 plaza

BOE, 2026ko maiatzaren
27koa

Eskaerak aurkezteko epea:
ekainaren 24ra arte

* |geltsero Ofizialaren 5 plaza
* Makina Ofizial Gidari plaza 1
* Ofizial Arotz plaza 2

* Ofizial argiketariaren plaza 1

“Biharko Taupada”
jardunaldia

100 bat lagunek parte hartu
zuten pasa den ekainaren 4an
Biharko Taupada jardunaldian,
aurten Romo Kultur Etxean
ospatuta, Ertzak hurbilduz, hiz-
kuntzen inguruko kontakizunak
josten lelopean. Urtero Taupa
Euskaltzaleen mugimenduak
antolatzen du ekitaldia, bes-
te entitate batzuen lagun-
tzarekin eta babesagoarekin,
horien artean aurten Uda-
larenarekin. Begirada inter-
sekzionalarekin, egungo edi-
zioan irailean ospatuko den
Bihar Naziorteko Kongresua-
ri begirako urratsak eman zi-
tuzten parte hartzaileek.

Jardunaldiaren lehen partean,
hizkuntzak Dbiziberritzeko
erabiltzen diren narratibak
izan ziren mintzagai, eta biga-
rrenean, beste esparru batzue-
tan (antirrazismoa, ekologis-
moa, feminismoa) erabiltzen
diren diskurtsoez elikatzeko
aukeraz aritu ziren.




“Getxo Music & Food” ekimenaren edizio
berri bat egingo da Portu Zaharrean

Unai Aranzadiren “Lur gabeak”
erakusketa RKEn

Unai Aranzadi argazkilari, kaze-
tari, zinemagile eta Independent
Docs produkzio-etxeko sortzaile
eta zuzendariaren Lur gabeak era-
kusketa Romo Kultur Etxean ikusi
ahal izango da ekainaren 27ra arte.
Udalaren Getxotik Mundura Mun-
dutik Getxora ekimen solidarioaren
barruko erakusketak, besteak beste,
Asturiasko Gobernuaren finantzia-
zioa du, eta hamar urtez Afrika, Eu-
ropa, Asia eta Amerikatik eginda-
ko bidaietan estudio eramangarri
batekin egindako lanaren fruitua

Asteburu honetan, Portu Zaharra
aisialdiaren, zaporearen eta kultu-
raren epizentro bihurtuko da berri-
ro, Getxo Music & Food jaialdiaren
edizio berri batekin. Ostiraletik,
hilak 12, eta igandera arte, hilak 14,
publikoak eskaintza gastronomiko
zabalaz eta aire zabaleko musika
kontzertuez gozatu ahal izango du.

Ostiralean, hilak 12, Caballo Rega-
lado (18:30), Unicorn Riders (19:45),
Los Brazos (21:00) eta Los Retros
(23:00) taldeek joko dute.

Larunbatean, hilak 13, jardunal-
dia Javi Real de Asua (13:00), Brin-
gas (14:30), Ontario (18:30), JP & El
Grupo Salvaje (20:00), El Mentén

Zirkun Zirko
Areetan

Getxoko Zirkun Zirko konpainiak
Loratzen ikuskizuna aurkeztuko du
larunbatean, hilak 13, 18:30ean,
Areetako Geltokiko plazan, Getxo
Eszena Kalean programaren ba-
rruan. Ikuskizunak, Izaskun Rue-
daren zuzendaritza eta jatorrizko
ideiarekin, maisutasunez uztar-
tzen ditu funtsezko hiru zutabe:
keinu antzerkia, zuzeneko musika

de Fogarty (21:30) eta Moses & The
Tablets (23:30) taldeekin hasiko da.

Azken eguneko kontzertuak, hila-
ren 14an, igandean, honako hauek
izango dira: Volantazo (13:30), Nam
session (14:30) eta The Last Waltz

da. Beren lurra arrazoi desberdi-
nengatik (emakumeen kontrako
indarkeria, aldaketa klimatikoa, ge-
rrak, garbiketa etnikoa, sexu orien-
tazioa...) galdu zutenak edo inoiz
izan ez zutenak ikusi ahal izango
dira, “izendatzea baita ez ahazteko

50 bat aurpegiren erakusketa
08:30etik 21:30era, astelehenetik
ostiralera, eta 09:30etik 20:30era, as-
teburuetan, bisitatu ahal izango da.
Ekainaren 25ean, 19:00etan, Aran-

(17:30). lehen urratsa”.

zadik bisita gidatu bat egingo du.

“Confluencias”, musika
eta dantza fusioa

Muxikebarrin, ostegunean, hilak 18, Confluencias
izango da, zuzeneko musika eta dantza garaikidea
uztartzen dituen diziplina anitzeko ikuskizuna, pu-
blikoari zentzumen anitzeko esperientzia eskain-
tzeko diseinatua. Francesca Romana (harpa) eta Al-
berto Mielgo (saxofoia) Irati Pineda dantzariarekin
batera arituko dira agertokian, XX. mendeko klasi-
koetatik (Maurice Ravel edo Astor Piazzolla) gaur
egungo sortzaileen lanetara (Gustav Bumke edo
Andy Scott) egindako bidaia soinuduna eskaintze-
ko. Ikuskizuna 20:00etan hasiko da eta sarreraren

Getxotar
dantza astea

Akademietako eta dantza eskoletako ikasleek parte
hartuko dute asteburu honetan, Muxikebarrin, Getxo-
tar dantza astean. Koreografia garaikideak, klasikoak
eta neoklasikoak, flamenkoa, urban, dantza latinoak
eta dantza modernoa erakutsiko dituzte. Ostiralean,
hilak 12, Vivé la Danse taldearen ordezkariak arituko
dira (18:30). Larunbatean, hilaren 13an, Allegro Ballet
Studio (11:00), Carmen Vera Ballet Estudioa (12:45)
eta Dantzarte (19:00) izango dira, eta igandean, 14an,
Ana Lara Dantza Eskola (12:00), Utopian (16:30) eta
Porté Dantza Estudioa (18:30). Ikuskizun bakoitzera-

eta zirkuko arteak. prezioa 8 eurokoa da.

Bringas, rock & roll proposamen zintzoa, zuzena
eta energia handikoa

Bringas taldeak Kristalezko kioskoa zikloaren kontzertua eskainiko du
igande honetan, hilak 14, 13:30ean, Muxikebarriren aurrean. Bringas, Gor-
ka Bringas musikari ospetsua buru duen proiektua da. The Flying Rebollos,
Ayre edo Canal Blues bezalako talde enblematikoetan ibilbide luzea egin
ondoren, gitarrista eta konpositore getxotarrak proiektu pertsonal hau sortu
zuen 2011n, eta dagoeneko estudioko lau disko ditu. Rock and roll klasikoko
errepertorioa eskainiko dute, gaztelaniaz abestua, baina amerikar sustraien
eraginen nahasketa aberatsarekin.

ko sarreraren prezioa 3 eurokoa da.

“Seis lagrimas verdes”, misteriozko nobela bat, drama
familiarra eta suspense psikologikoa

Tomas Aspe idazle getxotarrak bere azken literatur lana aurkeztu du
Algortako Kultur Etxean (Villamonte): Seis lagrimas verdes. Misteriozko
eleberria da, familia-drama eta suspense psikologikoa, eta Uribe Kostan
kokatzen da, batez ere Getxo eta Plentzia artean. Istorioa Sara Arre-
gi pertsonaiaren hiletarekin hasten da eta ondoren bere etxebizitzari
egindako erasoarekin. Bilbea sekretu ilunen, traizioen eta familiaren
barruan ezkutatuta dauden egien ingurukoa da, eta azkenean argitara
ateratzen dira.

544 ikastaro emango dira 17 modalitateetan eta Aukeran zerbitzua finkatuko da, non eskolak
erreserbatzeko eta bertan behera uzteko epeak arinduko diren

Getxo Kirolakek 2026/27 denboraldi berriko
Ikastaroetan aurreinskripzioa egiteko epea irekiko du

Getxo Kirolakek astelehen ho-
netan, ekainaren 15ean, irekiko
du datorren denboraldiko kirol
ikastaroetan aldez aurretik izena
emateko epea. Eskabideak uz-
tailaren 15era arte aurkeztu ahal
izango dira, kirol-erakundearen
bulego elektronikoaren bidez (ha-
ren webgunetik sartzen da bulego
horretara) edo Fadura eta Gobela
kiroldegietako arreta-bulegoetan.
Plazen zozketa uztailaren 17an
egingo da.

Denboraldi berriaren eskaintzak
17 kirol-modalitatetako 544 ikasta-
ro biltzen ditu guztira, eta jarduera
fisikoaren arloko gustu eta behar
ugari asetzeko diseinatuta dago,
bai haur eta gazteentzat, bai hel-
duentzat eta adinekoentzat. Ikas-
taroetan parte hartzeko beharrez-
koa da Getxo Kirolakeko abonu
txartela izatea.

Denboraldi berriko nobedadeen
artean, nabarmendu behar da Go-
belako eskaintza, gimnasia akro-
batiko eta boxeo ikastaroekin, adin
txikikoei eta gazteei zuzenduta.
Gainera, lehen aldiz padel ikasta-
roak emango dira 11 urtetik gorako
haurrentzat. Helduentzako ikasta-
roei dagokienez, berritasun nagusia
padel modalitatean ere oinarritzen
da; izan ere, eskaera handia denez,
eskaintza handitu egin da 133 plaza
berrirekin, eta mailak berregituratu
dira, ikaskuntza-prozesua arintze-
ko. 60 urtetik gorakoentzako ikas-
taroen eskaintza ere indartuko da
aquagymeko 22 plaza berrirekin
eta 4 xake ikastarorekin, Gobelan.

Aukeran programaren nobedadeak
Getxo Kirolakek iaz martxan jarri
zuen Aukeran zerbitzuaren eskain-
tza ere sendotu da. Jarduera ba-
kar batean izena eman beharrean,

&

Mahai-jokoen, rolaren eta TCGaren
jardunaldiak Romo Kultur Etxean

Getxoko Kimera Elkarteak Romo
Kultur Etxean antolatu du, ekaina-
ren 26tik 28ra, mahai-, rol- eta TCG
(Trading Card Game edo Karta
Bildumagarrien Jokoa) jokoei bu-
ruzko urteroko ekitaldia. Erakun-
de horrek hainbat urte daramatza
Getxon aisialdi alternatiboa sus-
tatzen, eta iaz jardunaldi horietan
parte hartzea handitu egin zen,
200 pertsona baino gehiago izan
baitziren.

Ekitaldia doakoa da, adin guz-
tientzat zabalik dago eta ez da
zertan jokatzen jakin behar. Era
askotako jokoen katalogoa egon-
go da bertaratuen eskura, bai eta
aldez aurretik izena emandako
jarduerak ere (www.kimufest.
asociacionkimera.com), eta in situ
dauden plazak, bai jardueretara-
ko, bai txapelketetarako. Marka
babesle handiak eta tokiko den-
dak izango dira.

ikastaro itxi edo finko bat aukeratu
behar izan gabe modalitate eta or-
dutegi desberdinak konbinatzea
nahiago duten pertsonei zuzendu-
tako zerbitzua da. Gainera, klaseen
erreserba errazteko eta bizkorrago
egiteko berrikuntza batzuk aurkez-
ten ditu. Horrela, eta zerbitzuaren
erabiltzaileek eskatuta, Aukeran
oinarrizko modalitateko eskolak
erreserbatu eta ezeztatu ahal izango
dira epe malguagoetan. Azkenik,
Aukeran programaren barruan, 60
urtetik gorako pertsonei zuzendu-
tako eskola berriekin zabalduko da
eskaintza.

Getxo Kirolakek liburuxkak ar-
gitaratu ditu eskaintza zehatza-
rekin eta Fadura eta Gobelako
jendaurreko bulegoetan jaso edo
https:/ / www.getxo.eus/eu/kiro-
lak /home-getxo-kirolak webgu-
nean deskargatu daitezke.

Getxoko kirol
klubek 23 campus
eskainiko dituzte
udan

Getxoko kirol-klubek 23 campus an-
tolatu dituzte udarako, honako mo-
dalitate hauetan: gimnastika errit-
mikoa, txirrindularitza, saskibaloia,
atletismoa, errugbia, futbola, irrista-
keta, igeriketa, xakea, kirol egokitua,
eskubaloia, hockeya, patinen hoc-
keya, irristaketa artistikoa, kayaka,
bela, multiabentura eta arrauna.

Eskolako oporraldietan Getxo
Kirolak-ekin batera sustatutako
ekimen honen helburu nagusia
bikoitza da: kirola eta aisialdi osa-
sungarria sustatzea eta Getxoko
familiei lana eta adingabeen den-
bora librea uztartzea erraztuko
duten alternatibak eskaintzea.

Interesatuek antolatutako jarduerei
buruzko informazio zehatza Getxo
Kirolak-en webgunean kontsulta
dezakete: https:/ /www.getxo.eus/
eu/kirolak /home-getxo-kirolak.

Bizkaia Zubia, altuerako erreskate-
maniobren agertoki handia

Bizkaia Zubiaren inguruak altue-
rako erreskate-maniobra konple-
xuen agertoki operatibo handi
bihurtu ziren joan den larunba-
tean, hilak 6, eta Estatuko hainbat
autonomia erkidegotako 12 suhil-
tzaile taldek parte hartu zuten
(100 profesional baino gehiago).
Bizkaiko Erreskate Teknikoaren I.
Jardunaldia aitzindaria da Euska-
din, eta ARTCE-SETSEk antolatu
zuen, Bizkaiko Foru Aldundiare-

kin batera eta Getxo eta Portuga-
leteko Udalen laguntzarekin.
Honako ekintza hauek nabar-
mendu ziren jardunaldian: zu-
biko azpiegituraren tiranteetan
altueran  esekitako langileen
erreskateak, espazio konfinatue-
tan egindako maniobrak, egitura
hegaldunen azpiko ebakuazioak
eta dartsenan aurrera egiteko
eta ateratzeko ariketak, urarekin
kontakturik izan gabe.

getxoBerri

Getxo Rugby taldeak amaiera bikaina eman dio denboraldi apartari

Getxo Rugbyko gizonezkoen tal-
de nagusiak denboraldi bikaina
burutu du Elite Mailako Ohorez-
ko Mailara igo ondoren, Estatu-
ko bigarren mailara, alegia. Joan
den igandean, hilak 7, Fadurako
zelaian jokatutako finalean, ge-
txotarrek 22 eta 13 hartu zuten
mendean Club Rugby Alcald. Ga-
raipen agonikoa eta sufritua izan
zen, astebete lehenago Valentzia-
ren aurka finalerdietan lortuta-
koaren oso antzekoa, gain-azpi
eginda gainera. Tentsio handia
eta urduritasun itzela izan ziren,
bai zelaian, bai zaleez beteta egon
zen Fadurako harmailan.

Garaipenaren gakoetako bat izan
zen Getxo Rugby taldeak parti-
daren bigarren zatian lortutako
abantaila defendatu zuela amaie-
raraino, izan ere, talde madril-
darra ezinean ari zen etxekoen
posizionamenduaren aurrean. Ge-

txotarrek partidaren azken minu-
tuak aurkariaren zelaian jokatzen
jakin zuten eta norgehiagokako
azken jokaldian entsegu bat lor-
tu zuten finala ixteko eta Eliteko
Ohorezko Mailara igotzeko.

Poztasuna eta ospakauna, beraz,

Ohorezko Elite Mailara igota

24 garaipenekin amaitu den den-
boraldi paregabeari amaiera ema-
teko. 24 garaipen beste horrenbes-
te partidatan.

Finala amaitu ondoren, Kemen
Goitiandia Getxo Rugby taldeko
entrenatzaileak adierazi zuenez,

J80 klaseko Espainiako eta Europako txapelketak

jokatuko dira Abran ekainean

Abra belaren epizentroa izango da
J80 klasean ekaineko bi astez, goi
mailako bi txapelketa hartuko bai-
titu: Espainiako eta Europako txa-
pelketak, hain zuzen ere. Maritimo
del Abra Itsas Klubak (RCMA-RSC)
antolatuta, eta, besteak beste, Ge-
txoko Udalaren laguntzarekin, bi
txapelketetan Europako kontinen-
tean J80 klase indartsuan errefe-
rente diren gizonezko zein emaku-
mezko tripulazio asko egongo dira,
baita munduko txapelketak ira-
bazi dituzten estropadalariak ere.

Horrela, hilaren 11tik 14ra, SR
Financial Espainiako Txapelketa
jokatuko da, eta 40 ontzi inguru
bilduko ditu, hainbat erkidegota-
tik etorriak: Euskadi, Kantabria,

Katalunia, Valentzia, Galizia, Ka-
nariak, Balear Uharteak eta Anda-
luzia. Klub antolatzailearen alde-
tik, guztira zazpi belaontzik eman
dute izena.

Zortzi proba jokatuko dira kate-
goria desberdinetan, eta horieta-
tik bi osatu beharko dira lehiaketa

Arenas Clubek hiruko txapelketa
antolatu du “Kali” utilleroaren omenez

13 DE JUNIO

PROGRAMA DEL EVENTO

REAL RACING
CLUB 1

RACING  {
{

Arenas Clubek Jose Angel Ortega
Kali 1. Memoriala antolatu antolatu
du larunbat honetarako, hilak 13,
Gobelako zelaian. Kali taldeko utille-
roa zen eta iaz hil zen, istripua izan
baitzuen taldea Lehen Federaziora
igo zela ospatzen ari ziren jaian.
Arenas Clubeko, Athletic Clube-
ko eta Real Racing Clubeko talde
beteranoek jokatuko duten hiruko
txapelketa da. Aldez aurretik lore
eskaintza egin eta minutu bateko
isilunearen ondoren, 50 minutu in-
guruko iraupena izango duten neur-
ketak 18:00etan hasiko dira Arenas-
-Racing taldeen arteko patiduarekin.
20:30ak aldera opariak banatuko
dira.

baliozkoa izan dadin.

MSC Europako Txapelketa hila-
ren 24tik 28ra egingo da, eta 50
belaontzi inguru bilduko ditu,
Frantziako, Ingalaterrako, Irlan-
dako, Belgikako, Portugalgo eta
Herbehereetako  tripulazioekin,
besteak beste.

Igeribideaken doako jarduerak Ereagan

“egin dugun bezala igotzeak erakutsi
du gure tokia, lehiaketa mailan, igo
garen lekua dela. Presioak gainez egin
badigu ere, jakin izan dugu borrokan
amaierara arte egoten. Urte osoan egin
dugu, sufritu eta irabazten amaitu”.

Zorionak Getxo Rugby!!

1.140 ikasle
Eskolarteko
Jokoetan

Udalerriko ikastetxeetako 1.140
ikaslek parte hartu dute iragan
maiatzeko sei jardunalditan Fa-
durako kiroldegian ospatu diren
XV. Eskolarteko Jokoetan.

Dagoeneko amaitu dira aurten-
go Jokoak eta topaketa horien
helburua lehiarik gabeko kirola
sustatzea da. Bertan, Lehen Hez-
kuntzako 2., 4. eta 6. mailetako
ikasleek parte hartu dute.

Eskolarteko Jokoen edizio hone-
tan herri kiroletako eta atletismo-
ko probak antolatu dira, Haszten
kirol egokituaren elkartearen eta
Bizkaiko Herri Kirolen Federa-
zioaren laguntzarekin.

Igeribideak programak, Bizkaiko Foru Aldundiak sustatzen duena itsasoan
igeriketa zabaltzeko, ekainaren 21ean, igandean, doako bi jarduera antolatuko
ditu Ereagako hondartzan. 9:30etik 10:30era masterclass bat emango du
ur irekietan igeri egitea modu seguruan hobetzeko, igeriketa maila ertaina
duten eta 12 urtetik gorako pertsonei zuzenduta. Era berean, 11:00etatik
12:30era, 1.000 metroko zirkuitu baten gaineko proba bat antolatuko da,
batez besteko igeriketa maila eta gutxienez 14 urte dituztenentzat. Izena
emateko: https://www.bizkaia.eus/es/kirolak/igeribideak




Udal talde politikoen iritzia

Konprometituta gaude zerbitzuen kalita-
tearekin, baita ingurumenaren eta jasan-
gatritasunaren esparruan ere. Duela egun
batzuk esan genuen udaberriarekin bate-
ra loratzen ari direla EAJ-PNV alderdiak
Getxoko auzokideekin hartu zituen kon-
promisoak. «Inguruko balioak txertatuko
dira, hura hiriarekin bateragarri egiteko
eta lanean aritzeko eskuragarri dauden
baliabideak hobeto aprobetxatzen dituen
udalerri-eredua lortzeko. Hori guztia,
Getxok eraldaketarako dauzkan inguru-
men-aktibo handiak zainduz». Argiak eta
nabarmenak izan gara; egiaztatu daiteke
gure proiektu eta ekimenei begiratu bat
emanez konpromisoa hartu genuela ingu-
rumenarekin, gure inguru naturalarekin
eta, noski, ingurumen- zein gizarte-jasan-
garritasunarekin.

Hori egiaztatzen duten bi adibide aski
argi, zehatz eta interesgarri ditugu. Lehe-
nengo adibide gisa, bainu-denboraldia-

ren hasieran, Getxoko Udala ahalegindu
zen Areetako hondartzara joaten diren
herritarren eskura jartzen egunero uraren
kalitateari buruzko informazio ahalik eta
osoena. Informazio-neurri hori ezarri da
datuek adierazten dutelako, hareatza be-
rezi horren ezaugarrien ondorioz, gerta
daitekeela bainua hartzea gomendatzen ez
den urak etortzea. Getxoko Udala dagoe-
neko lanean ari da egunero jakin dezagun
zein den Areetako hondartzaren egoera
zehatza eta zeintzuk diren berariazko go-
mendioak. Izan ere, pertsonak gure politi-
ken erdigunean daudela dioen konpromi-
so erreal hori mantendu nahi dugu.

Beste adibide bat da, ederra gainera, Getxo
murgilduta dagoen klima-babeslekuen
proiektua. Denon artean ari gara sortzen
berdegune horiek, gure herriko hainbat
gunetan kokatuko diren birika berde txi-
ki horiek, gizarteari zein pertsona guz-
tiei arnasa eta ongizatea emango dizkien

guneak izango direnak. Klima-babesleku
horiek non kokatu edo garatu ditzake-
gun erabakitzeko, elkarlanean ari dira
Ingurumen Arloa eta esperientzia ekarri
eta ekarpenak egin ditzaketen kolektibo
zein pertsonak. Izan ere, argi dugu de-
nok klima-aldaketa benetakoa dela, jada
gure ingurura iritsi dela, eta beharrezkoa
dela Getxon klima-aldaketaren ondorioak
arinduko dituzten politikak eta tresnak
planifikatzea eta garatzea. Era berean,
mekanismoak eta espazioak ezarri behar
dira pertsonok ongizate- eta ingurumen-
-maila handiagoa izan dezagun. Argi
ikusten dugu orain, beroak gogor jotzen
duenean; hain zuzen ere, gure udalerria-
ren nortasun-ezaugarri izateaz gain, gure
hondartzek eta zuhaiztiek aukera ematen
digute sozializatzeko, kirola egiteko edo
atseden hartzeko. Getxo, jasangarria eta
ingurunea errespetatzen duena; betetzen
dugun konpromisoa.

INUA EZ DA
ESI%IENDAGARRIA

ADABAKIAK BESTERIK EZ: HONDARTZAKO AUTOBUSAK EZ DU EREAGAKO IGOGAILUAREN

MATXURA KONPONTZEN

Udalak hondartzara daraman anezka-au-
tobus baten berri eman du. Neurriak,
berriz ere, herriko gune batzuk bakarrik
hartzen ditu aintzat, eta alde batera utzi
ditu auzo asko. Erabakia hartu da Ere-
agako igogailuaren etengabeko matxu-
rei aurre egiteko; izan ere, azpiegitura
hori funtsezkoa da Ereagara iristeko.
Hala ere, arazo errepikakor hori errotik
konpondu ordez, EAJ-PNV, beste be-
hin, adabakiak jartzen dabil, eta ez da
ari inola ere mantentze-lanen gabezia
konpontzen. Horrez gain, anezkak ez
du konponbide gisa balio beste auzoe-
tarako. Santa Ana, Romo, Golf Zaha-

ehbildu

Duela hiru hilabete salatu genuen Ge-
txoko hainbat etxebizitza turistiko udal
araudiaren aurka ari zirela jarduten, eta
egoera horren atzean Getxoko Udalaren
kudeaketa txarra zegoela. Azaldu genuen
bezala, Udalak berandu bidali zizkion
Eusko Jaurlaritzari hirigintza-bateraga-
rritasunari buruzko aurkako txostenak,
eta horrek administrazio-isiltasunaren
bidez lizentziak ematea ahalbidetu zuen.

Gaur esan dezakegu EH Bilduk eginda-
ko salaketek eta aurkeztutako helegi-
teek emaitzak ematen hasi direla. Eusko
Jaurlaritzak Getxoko hainbat etxebizitza

rra, Gernika parkea, Salsidu, Aldapa,
Bidezabal edo Sarrikobaso guneetara,
besteak beste, ez da zerbitzurik iritsi-
ko. Horrek guztiak indartu egiten du
lehen eta bigarren mailako auzoak ego-
tearen sentsazioa; Hartzen diren era-
bakiak ez dira udalerriaren plangintza
orokorrari erantzuten dioten neurriak,
zatikako eta inprobisatutako jarduke-
tak baizik. Azken finean, neurri horrek
irudi-kanpaina bati erantzuten dio, ez
benetako plangintza bati. Horren beha-
rrezkoa balitz, zergatik jarri da orain,
hauteskundeetatik urte betera, eta ez
beharra sortu zenean? #Andrade2027

\ EL PROBLEMA |
NO ES EL AUTOBUS,

ES QUE EL ASCENSOR SIGUE SIN FUNCIONAR

IXTEKO BIDEAN

eta logela turistikoren egiaztapen-pro-
zedurak abiatu ditu, eta Udalari berriro
eskatu dizkio dagozkion hirigintza-txos-
tenak. Oraingoan, gainera, argi utzi dio
txosten horiek legez ezarritako hiru hila-
beteko epean bidali behar direla.

Gogoratu behar da gaur egungo egoera-
ren erantzule nagusia udal gobernuaren
utzikeria dela. Legezko epea hiru hi-
labetekoa izan arren, aurreko urteetan
txosten ugari urtebeteko atzerapenare-
kin bidali ziren. Horren ondorioz, Eusko
Jaurlaritzak administrazio-isiltasun po-
sitiboa aplikatu zuen eta udal araudiare-

kin bateraezinak ziren hainbat jarduerak
erregistroan inskribatzea lortu zuten.

EH Bildutik 17 espediente berrikusteko
eskatu genuen, baita jarduera klandesti-
no gisa ari ziren establezimenduen aurka
neurriak hartzea exijitu ere. Orain, Uda-
lak berak aitortu du Eusko Jaurlaritzatik
hamabost txosten-eskaera berri jaso di-
tuela azken asteotan, eta kasu gehiene-
tan aurkako txostenak bidali dituela.

Horrek esan nahi du egiaztapen-proze-
durak amaitzean, udal araudiarekin ba-
teragarriak ez diren jarduerek ixteko eta

GETXO0 LAGUNKOIA: ETORKIZUNERAKO PREST EGONGO

Astehonetan Getxo Lagunkoiaren etapa be-
rri bati ekin diogu. Helburua da Getxo toki
atseginagoa, inklusiboagoa eta parte-har-
tzaileagoa izatea, eta prestatzea gero eta urte
gehiagoz bizi den gizarterako. Horregatik,
hobekuntzak sustatzen dira belaunaldien
arteko bizikidetzaren eta komunitate-bi-
zitzaren arloetan parte-hartze sozialaren,
zaintzaren eta espazio publikoaren bidez.

Proiektu hori 2017. urtean jarri zen martxan.

DEN UDALERRIA

Harrezkero, herritarren bizi-kalitatea
hobetzeko zenbait ardatz landu dira: aire
zabaleko espazioak, garraioa, etxebizitza,
kirola, aisialdia eta Gizarte-Zerbitzuak,
besteak beste. Orain, asmoa da proiektua
suspertzea eta bultzada berri bat ematea,
aurretik egindako urteetako lanaren on-
doren. Horretarako, datorren ostiralean,
ekainaren 12an, “Open Space” bat egingo
dugu. Ekitaldia elkarteei, gizarte-eragileei

eta herritar guztiei zuzenduta egongo da,
entzute aktiboaren bidez prozesua aberastu
ahal izan dezagun.

Etapa berriari udalerria birpentsatzeko
eta egungo gizarte-aldaketetara hobeto
egokitzeko aukera gisa helduko diogu.
Azken finean, helburua biztanleon egun-
go eta etorkizuneko beharrei erantzuteko
prestatuago egongo den Getxo bat eraiki-
tzen jarraitzea da.

No parches de tltima hora

EH BILDUREN PRESIOARI ESKER, LEGEZ KANPOKO ETXEBIZITZA TURISTIKOAK

Eusko Jaurlaritzaren erregistrotik kanpo-
ratuak izateko bidea izango dutela.

Albiste ona da, beraz, legez kanpoko jardue-
ra horien aurka neurriak hartzen hasi direla.
Baina ez dugu ahaztu behar egoera honeta-
ra iritsi bagara udal gobernuaren immobi-
lismoagatik izan dela. Txostenak garaiz bi-
dali izan balira, jarduera horietako asko ez
lirateke inoiz erregistratu ere egingo.

Horregatik, EH Bildutik lanean jarrai-
tuko dugu etxebizitza eskubidea defen-
datzen eta araudia benetan bete dadin
exijitzen.

IKASGELETAN

Bero-boladek argi uzten digute Getxoko
ikastetxeetan gabezia onartezin bat da-
goela. Ikasleek zein irakasleek jada ezin
dituzte jasan ikasgeletako muturreko
tenperaturak. Hezkuntza publikoa de-
fendatzen dugunean, ikasteko espazio
seguruak eta osasungarriak ere berma-
tu behar ditugu. Premiazko inbertsioak
eskatzen ditugu ikastetxeak klima-alda-
ketara egokitzeko.




